Skjal A í lm.nr. 27/2002: Uppskot til løgtingslóg um broyting í løgtingslóg um landsskatt og kommunuskatt (Realurin og Íleggingargrunnurin)

-----Oprindelig meddelelse-----

Fra: Petur Alberg Lamhauge [mailto:pal@fmr.fo] 

Sendt: 17. januar 2003 13.34

Til: sjuras@logting.fo

Emne: VS: Løgtingsmál nr. 27/2002: Uppskot til løgtingslóg um broyting í løgtingslóg um landsskatt og kommunuskat (Realurin og

Íleggingargrunnurin)

-----Oprindelig meddelelse-----

Fra: Jákup Eyðfinn Kjærbo 

Sendt: 17. januar 2003 13.16

Til: Petur Alberg Lamhauge

Emne: VS: Løgtingsmál nr. 27/2002: Uppskot til løgtingslóg um broyting í løgtingslóg um landsskatt og kommunuskat (Realurin og

Íleggingargrunnurin)

Til Fíggjarnevndina

Sjúrður Rasmunssen hevur tann 16. januar 2003 við teldubrævi biðið um sjónarmiðini hjá Toll- og Skattstovu Føroya í sambandi við, at umrøtt hevur verið, hvørt áðurnevnda uppskot til løgtingslóg er samsvarandi § 41, stk. 2 í stýrisskipanarlógini um at beinleiðis ella óbeinleiðis skattur ikki kann verða álagdur fyri inntøkur, innflutning, útflutning, sølu, gjald ella annað tílíkt, sum er farið fram í tíðini, áðrenn løgtingslógaruppskot um hetta er lagt fyri løgtingið.

Sjúrður Rasmussen upplýsti í hesum sambandi, at soleiðis sum hann hevur skilt trupulleikan, er trupulleikin hin sami, sum tá ið Keypsamtøkan fyri nøkrum árum síðani við løgtingslóg kom undir skatt, og har hon í rættarmáli fekk viðhald í, at gildiskomureglurnar ikki vóru í lagi.

Dómurin, ið Sjúrður Rasmussen sipar til, er helst U 1986. 23 H. Í Ugeskrift for Retsvæsen verður trupulleikin í nevnda máli lýstur soleiðis:

"Den færøske brugsforening, hvoraf en stor del af øernes befolkning er medlemmer, har efter sine vedtægter til formål at skaffe medlemmerne i forening og under så gode betingelser som muligt gode og ufordærvede varer.

Efter den færøske skattelovgivning var der ikke hjemmel til at pålægge foreningen skattepligt, da dens overskud ikke fordeltes i forhold til medlemmernes indskud (men i forhold til deres køb), og da dens virksomhed efter foreningens formål og kundekreds ikki kunne anses for erhversmæssig efter den færøske skattelovs § 14, nr. 5, litra d".

Sum tað framgongur av áðurnevnda citati, er tað ikki spurningurin um afturvirkandi lóggávu, sum er trupulleikin í málinum U 1986.23 H, men harafturímóti spurningurin um heimild. Dómurin U 1986.23 H hevur tí helst ikki týdning fyri Løgtingsmál nr. 27/2002, har trupulleikin júst er, hvørt § 2 í lógaruppskotinum er í stríð við § 41, stk. 2 í stýrisskipanarlógini, sum forbjóðar, at skattalóggávan verður herd afturvirkandi.

Sum tað framgongur av almennu viðmerkingunum til lógaruppskotið, er metir Landsstýrismaðurin í fíggjarmálum, at Realurin og Íleggingar​grunnurin eftir galdandi rætti eru skattskyldugir eftir § 1, nr. 14 í skattalógini. § 1, nr. 14 í galdandi lóg svarar til § 14, nr. 5, litra d í skattalógini frá 1963. 

Grunnarnir hava í tíðarskeiðnum frá 1. juli 1992 til 16. november 2001 goldið rentuskatt (35% ) eftir rentuskattalógini, og kemst hetta av, at § 25, nr. 3 skattalógin fram til 16. november 2001 m.a segði, at renta av innstandandi peningi í føroyskum peningastovnum og postgiro varð skattað sambært rentuskattalógini. 

Rentuskattalógin varð tikin av í við løgtingslóg nr. 164 frá 21. desember 2001 um skatting av kapitalvinningi (Kapitalvinnings​skattalógin)

Frá 16. november 2001 at rokna hava Realurin og Íleggingargrunnurin tí havt skyldu til at rinda skatt eftir  § 5, stk. 1 ásetingarlógini, jbr. nýggju orðingina í § 25, nr. 3 í skattalógini. Skattur teirra, ið nevnd eru í § 1, nr. 14, er í § 5, stk. 1 í ásetingarlógini ásettur til 49%. Um løgtingsmál nr. 27/2002 ikki vinnur frama, skulu Realurin og Íleggingargrunnurin gjalda 49% í skatti frá 16. november 2001 at rokna. 

Tá støða skal takast til um lógaruppskotið í stríð við § 41, stk. 2 í stýrisskipanarlógini herður skattin afturvirkandi, er tí neyðugt at hava ásetingina í § 5, stk. 1 í ásetingarlógini í huga. 

Hóast Fíggjarmálaráðið framhaldandi metir, at § 2 í lógaruppskotinum  ikki er í stríð við § 41, stk. 2 í stýrisskipanarlógini, fer Fíggjarmálaráðið at heita á Fíggjarnevndina um at seta fram soljóðandi broytingaruppskot til § 2 í lógaruppskotinum í sambandi við 2. viðgerð av løgtingsmáli nr. 27/2002:

"Henda lóg fær gildi dagin eftir, at hon er kunngjørd, og er galdandi frá 16. november 2001".

Fíggjarnevndarformaðurin á fundi hevur upplýst, at ein slík broyting helst hevur við sær, at ein samd Fíggjanevnd kann tala undir við uppskotinum.

Karsten Hansen   /   Petur Alberg Lamhauge  

-----Oprindelig meddelelse-----

Fra:
Birta Biskopstø 

Sendt:
16. januar 2003 11:06

Til:
Jákup Eyðfinn  Kjærbo

Emne:
VS: Løgtingsmál nr. 27/2002: Uppskot til løgtingslóg um broyting í løgtingslóg um landsskatt og kommunuskat (Realurin og Íleggingargrunnurin)

-----Oprindelig meddelelse-----

Fra:
Sjúrður Rasmussen [SMTP:sjuras@logting.fo]

Sendt:
16. januar 2003 10.15

Til:
'Birta Biskopstø'

Emne:
Løgtingsmál nr. 27/2002: Uppskot til løgtingslóg um broyting í løgtingslóg um landsskatt og kommunuskat (Realurin og Íleggingargrunnurin)

Eg skilji, at fíggjarnevndin í gjár hevur havt umboð fyri realin og umboð fyri Toll- og skattstovuna á fund um Løgtingsmál nr. 27/2002: Uppskot til løgtingslóg um broyting í løgtingslóg um landsskatt og kommunuskat (Realurin og Íleggingargrunnurin). 

Har havi eg skilt, at umrøtt hevur verið, um henda lóg er samsvarandi stýrisskipanarlógini § 41, stk. 2 um, at beinleiðis ella óbeinleiðis skattur kann ikki verða álagdur fyri inntøkur, innflutning, útflutning, sølu, gjald ella tílíkt, sum er farið fram í tíðini, áðrenn løgtingslógaruppskot um hetta varð lagt fyri Løgtingið.

Eisini havi eg skilt, at problemuppsetingin er hin sama, sum tá ið Keypssamtøkan fyri nøkrum árum við løgtingslóg kom undir skatt, og har hon í rættarmáli fekk viðhald í, at gildiskomureglurnar vóru ikki í lagi.

Hvørji eru sjónarmið tíni um hesar spurningar ?

Heilsan

Sjúrður
